
 
የሕዝብ ሸክም የተጨባጭ መረጃ ሰነድ 
ለደንበኞች  እና ተማሪዎች   

 
1. የሕዝብ ሸክም ምንድነው? 

የኢሚግሬሽን ባለሥልጣን አንድ ዜግነቱ አሜሪካዊ ያልሆነ ግለሰብ ለወደፊቱ በመንግስት በሚቀርቡ 
እርዳታዎችና ጥቅማ ጥቅሞች ላይ ጥገኛ ሊሆን ይችላል ብሎ የሚያስብ ከሆነ፣ ግለሰቡ <<የሕዝብ ሸክም>> 
ተብሎ ሊጠራ ይችላል። የሕዝብ ሸክም ተብሎ መጠራት አንድ ሰው ለቋሚ ነዋሪነት (ግሪን ካርድ) በሚያስገባው 
ማመልከቻ ላይ ተጽዕኖ ሊኖረው ይችላል። ግሪን ካርድ ያለው ሆኖ ከአሜሪካ ውጪ ከስድስት ወር ለሚበልጥ 
ጊዜ ለሚቆይ እና ተመልሶ ለመምጣት የሚፈልግ ሰው ላይም እንዲሁ ተጽዕኖ ሊኖረው ይችላል። አንድ ሰው 
የሕዝብ ሸክም ሊሆን የሚችል መሆኑን ማረጋገጥ የተጀመረው ፌብርዋሪ 20፣ 2020 ላይ ነው።  
 

አንድ ግለሰብ የሕዝብ ሸክም ሊሆን ይችል እንደሆን ለመወሰን የኢሚግሬሽን ባለስልጣን በግለሰቡ የግሪን ካርድ 
ማመልከቻ ውስጥ ብዙ የተለያዩ ሁኔታዎችን ይመለከታል። እነዚህ ሁኔታዎች ዕድሜ፣ ጤና፣ የፋይናንስ ሁኔታ፣ 
የሥራ ልምድ፣ የእንግሊዝኛ ችሎታ እና የተወሰኑ ለሕዝብ የሚቀርቡ ጥቅማ ጥቅሞችን መጠቀምን 
ያጠቃልላሉ። አንዳንድ ምክንያቶች እንደ አወንታዊ ነጥብ የሚወሰዱ ሲሆን አንዳንድ ምክንያቶች ደግሞ እንደ 
አሉታዊ ነጥብ ይወሰዳሉ።  

 

2. <<የሕዝብ ሸክም>> ተብሎ ለመጠራት ምክንያት የሚሆኑት ምን ዓይነት ሕዝባዊ ጥቅማ ጥቅሞች 
ናቸው?  

• ከፌደራል፣ ከስቴት፣ ከአካባቢ ወይም ከጎሳ መንግሥት የሚገኝ የገንዘብ ድጋፍ። ለተቸገሩ ቤተሰቦች 
ጊዜያዊ ድጋፍ (Temporary Assistance for Needy Families፣ TANF) ወይም የተጨማሪ ዋስትና ገቢ 
(Supplemental Security Income፣ SSI) ከምሳሌዎቹ ይጠቀሳሉ 

• ተጨማሪ የስነምግብ ድጋፍ ፕሮግራም (Supplemental Nutrition Assistance Program፣ SNAP)፣ 
እንዲሁም Food Stamps በመባልም ይታወቃል 

• Medicaid (የድንገተኛ ሕክምና አገልግሎት፣ ከ 21 ዓመት በታች ለሆኑ ሕፃናት፣ እርጉዝ ሴቶች፣ እና ለ 60 
ቀናት ከድህረ ወሊድ በኋላ የሚሰጡ አገልግሎቶችን አያካትትም) 

• በፌደራል ድጎማ የሚደረግላቸው የህዝብ መኖሪያ ቤቶች፣ Section 8 የመኖሪያ ቤት ቫውቸሮች እና በ 
Section 8 ፕሮጀክት ላይ የተመሠረተ የኪራይ ድጋፍ 

 

3. በሥራ ኃይል (workforce) ፕሮግራም ውስጥ መሳተፍ ወይም እንግሊዝኛዬን ለማሻሻል ትምህርቶችን 
መማር ወይም የሁለተኛ ደረጃ መልቀቂያ ዲፕሎማ ማግኘት በእኔ የሕዝብ ሸክም ውሳኔ ላይ ተጽዕኖ 
ይኖረዋል? 
የሕግ ድጋፍ መስጫ ማእከልን ማነጋገር ወይም ስለጉዳይዎ ጠበቃ ማነጋገር አስፈላጊ ነው። ሆኖም በሕዝብ 
ሸክም ፖሊሲው መሠረት በሥራ ኃይል (workforce) ፕሮግራም ውስጥ መሳተፍ፣ እንግሊዝኛዎን ማሻሻል፣ 
ወይም የሁለተኛ ደረጃ መልቀቂያ ዲፕሎማዎን ለማግኘት ትምህርቶችን መማር እንደ አዎንታዊ ነጥቦች 
የሚወሰዱ ምክንያቶች ናቸው። በማመልከቻዎ ውስጥ በእነዚህ ትምህርቶች እና ፕሮግራሞች ውስጥ 
መሳተፍዎን የሚያረጋግጥ ማስረጃ ማቅረብ ያስፈልግዎታል። እነዚህን ሰነዶች እንዲሰጥዎት ትምህርት ቤትዎን 
ወይም የሥራ ኃይል (workforce) ድርጅትዎን መጠየቅ ይችላሉ።  
 

4. የሕዝብ ሸክም በሁሉም ስደተኞች ላይ ተጽዕኖ ያሳድራል? 
አይ፣ እንደ ጥገኞች፣ ጥገኝነት ጠያቂዎች፣ ከሕገወጥ የሰዎች ዝውውር እና ሌሎች ከባድ ወንጀሎች የተረፉ ሰዎች፣ 
በሴቶች ላይ የሚፈጸም ጥቃት ሕግ (Violence Against Women Act) መሰረት ለራሳቸው የሚጠይቁ እና ልዩ 
ወጣት ስደተኞች ያሉ የተወሰነ የስደተኝነት ሁኔታ ያላቸው ሰዎች ከሕዝብ ሸክም ነፃ ናቸው። ይህ ሕግ በእርስዎ 
ጉዳይ ላይ እንዴት እንደሚተገበር ለመረዳት ከጠበቃ ምክር መፈለግ አለብዎት። 

 

የበለጠ መረጃ በመስመር ላይ በአሜሪካ የዜግነት እና ኢሚግሬሽን አገልግሎቶች (U.S. Citizenship and Immigration 
Services) ድርጣቢያ ላይ ይገኛል፡ https://www.uscis.gov/greencard/public-charge.  

https://www.uscis.gov/greencard/public-charge

